
Drejtësi

Plumbi “qorr” bie në oborrin e një
shtëpie në Kaçanik – dyshohet se u
shkrep nga kallashnikovi, Policia nis

hetimet

Një incident që ka mundur të përfundojë me pasoja serioze është

regjistruar mbrëmë në fshatin Begracë të Kaçanikut, ku një predhë e

dyshuar e armës AK-47 ka përfunduar në oborrin e një shtëpie.

Sinjali mëson se rasti ka ndodhur rreth orës 22:15, ndërsa në Polici është

raportuar pak minuta më vonë nga B.T. rreth 30 vjeçar

Sipas informacioneve që ka siguruar Sinjali, B.T. ishte duke qëndruar në

oborrin e shtëpisë së tij kur papritur ka dëgjuar një krismë.

Pas krismës, ai ka kontrolluar oborrin dhe në afërsi të shtëpisë ka

vërejtur se kishte rënë një predhë, që dyshohet të ketë ardhur nga të

shtënat me armë zjarri.

Rasti është raportuar menjëherë në Stacionin Policor në Kaçanik, ndërsa

në vendngjarje kanë dalë patrulla policore dhe hetuesit.

Gjatë ekzaminimit të vendit, Policia ka gjetur predhën, për të cilën sipas

të dhënave fillestare dyshohet se i përket një arme të tipit AK-47.

Predha është sekuestruar nga hetuesit dhe do të shërbejë për

procedurat e mëtejshme hetimore.

Ende nuk dihet se kush ka shtënë, nga cili lokacion është shkrepur arma

dhe në çfarë rrethanash predha ka përfunduar në oborrin e shtëpisë.

Për rastin është njoftuar Prokurori kujdestar, i cili ka urdhëruar inicimin e

rastit për “Shkaktim të rrezikut të përgjithshëm”, ndërsa hetimet po

vazhdojnë për identifikimin e personit përgjegjës.

Sinjali – aty ku e vërteta flet para lajmit!

Gazeta Sinjali mirëmbahet nga kompania "Sinjali" sh.p.k. Materialet dhe

informacionet e Gazetës Sinjali nuk mund të kopjohen, të shtypen, ose të

përdoren në çfarëdo forme tjetër, pa leje nga redaksia.

